
				এই পৃষ্ঠাটোৰ বৈধকৰণ হৈছে
৭৪
বব্ৰুবাহ পৰ্ব্ব





এৰিয়া কপট প্ৰভু উঠিয়ো সত্বৰে।

কুৰুগণে গৰু নেই বিৰাট নগৰে।॥

চাপ শৰ ধৰি গৰু পালটায়া ঝান্টে।

তেবেসে তোমাক মান্য কৰিল বিৰাটে॥ ৩৬৭

দ্ৰোণৰ নিমিত্তে দ্ৰুপদক দিলা ধাৰ।

তেবেসে বিপুল যশ ৰহিল তোমাৰ॥

আন বীৰগণক সবাকে পাচ কৰা।

গুৰুৰ নিমিত্তে দ্ৰুপদক খেদি ধৰা॥৩৬৮

দ্ৰৌপদী নিমিত্তে ধাইলা অনেক নৃপতি।

মৎস্যচক্ৰ ভেদিবাক নভৈল শকতি॥

চক্ৰ ভেদি দ্ৰৌপদীক আনিলাহা তুমি।

সপত্নী বিৰোধ কিছু নকৰিলো আমি ॥৩৬৯

খাণ্ডৱক দহিবাক আসিলন্ত অগ্নি।

আমাক টঙ্কিয়া তাক নমাতাহা কেনি॥

অগ্নিৰ সহায় প্ৰভু হুয়োক সত্বৰ।

খাণ্ডৱৰ উপৰে শৰৰ সাজা ঘৰ॥৩৭০

বাৰাহ আসয় কোপে পৃথিবীক ভেদি।

কিৰাট স্বৰূপে তোমাসাক যান্ত খেদি॥

বাবাহ নিমিত্তে তুমি তুষি শঙ্কৰক।

তুষ্ট হুয়া পাশুপত্ৰ দিলেক তোমাক॥৩৭১

এবে যদি মুঠা প্ৰভু জানিলো এৰিলা।

পাপিষ্ঠীক লাগি কিনো নিদাৰুণ ভৈলা॥

